
Suliap nr. KOM-14-043 Ilanngussap nr 001 Journal nr. 06.01. 

Eqqartugaq Aningaasanut missingersuut 2015-imoortoq, siullermeerneqarnera 

 

Uteqqiineq: 

Aningaasanut missingersuutaasup 2015-imoortup oqaluuserineqaqqaarnera 14. Aamma 15. September 2014-imi aningaa-

saqarneq pillugu isumasioqatigiittoqarnerani sammillugu aallarnisarneqarpoq.  

Ingerlatsiviit aningaasanut missingersuutinut siunnersutaat isumasioqatigiinnermi saqqummiunneqarput oqaluuserine-

qarlutillu. Tamakkununnga tunngassuteqartut oqaluuserineqarnerisa inernerivaat, 2015-ip naanerani karsimi uninngasuutit 

minus 134 mio. kr-nimiittariaqassasut.  

 

Suliap allaaserineqarnera: 

Nakkutilliisoqarfimmiit inassutigineqartut tunngavigalugit allaffeqarfik siunniussaqarpoq, 2015-ip naanerani karsimi 

uninngasuutigineqartut 60 mio. kr-niussasut, tamannalu tunngavigalugu pisortaqatigiit innersuussipput, isertitassasut 

naatsorsuutigineqartut tunngavigalugit aningaasanut missingersuusiorneq ingerlanneqassasoq. 

Atugassiissutissatut siunniussat katillugit 1.158.498.000 kr-niussapput, taakkualu ingerlatsivinnut tamanut aggua-

taarneqarssasut aalajangiunneqarpoq, agguataarinerlu pissaaq agguaqatigiisitsinikkut procentilersuineq naapertorlugu, 

tamatumani tunngavigineqassallutik 2014-imut aningaasanut missingersuutaareersut kiisalu 2014-imut missingersuusiat 

maannakkut atuutsinneqalersut, immikkut aningaasaliinerit ilanngutereerlugit. Taamaattorli sanaartornermut 

tunngassuteqartunut atugassiissutaasut 60 mio. kr-inik amerlassuseqassasut aalajangiunneqarpoq. 

Agguataarinerlu ima ima isikkoqarpoq: 

 

Allaffissornermut 176.521.000 

Teknikeqarfimmut   56.790.000 

Suliffissarsiuussisarfimmut   49.416.000 

Inunnik isumaginnittoqarfimmut 420.242.000 

Kulturimut atuartitaanermullu 389.890.000 

Pilersuinermut/kiffartuussin- 

nermut       5.636.000 

Sanaartornermut      60.000.000 

Katillugit   1.158.498.000 

 

Qulaani pineqartunut naapertuuttumik aningaasanik atuinissaq anguniarlugu ingerlatsiviit ilungersoqalutik 

naammassinninniaasimapput, tamannalu iluatsittumik ingerlassimallugu, iluatitsinngitsoortulli tassaasimapput inunnik 

isumaginnittoqarfik  atuartitaanermullu ingerlatsiveqarfik.  

Piffissap ingerlanerani inatsisartunut qinersisoqarnissaa nalunaarutigineqarpoq, naligiissaarinissamullu tunngassuteqartut 

unitsikkallarneqarput kiisalu 2015-imi ataatsimoortumik tapiissutisiassagut qanoq isikkoqassanersut kiisami inissittutut 

oqaatigineqarsinnaalerput. Ajoraluartumillu  tamatuma kingunerisaanik isertitatut naatsorsuutigisinnaasagut 30 mio. kr-

inik ikinnerulerput, taamaalisoqarmallu pisortaqatigiit innersuussipput sanaartugassanut atugassiissutit 30 mio. kr-ninik 

ilanngarneqartariaqassasut. 

 

Tamatumunnga tunngatillugu oqaatigisariaqassaaq, naligiissaarinissamut tunngassuteqartut kiisalu aningaasanut 

missingersuusiortarnermi malittarisassat nutaat aatsaat naalakkersuisunik nutaanik toqqaasoqareerpat 

atuutsilersinneqarsinnaassapput.  

 

Aningaasanut missingersuusiaq ataani pineqartoq siullermiigassanngorlugu allaffeqarfimmit saqqummiunneqarpoq. 

Isumaginnittoqarfimmiit (56 mio. kr.-nit) naliginik missingersuutinut eqquutsitisoqarsinnaannginnera kiisalu 

atuartitaanermut ingerlatsivimmiit (6 mio. kr-nit) naliginik missingersuutinut eqquutsitisoqarsinnaannginnera pissutigalugu  

2015-ip naanerani karsimi uninngasuutigineqartussat inerneri 581.000 kr-niinnaassapput. 

 

Kanukokap akinut nalimmassaatigisartai naapertorlugit 2015-imi taggitat 1,03 procentimik annertussuseqassapput. 

TAKUSSUTISSAQ TAMARMIUSOQ 

Konto Suminngaanneersuunera 
2014-imut 

Missingersuutiviit Missingersuutit.  

2015-mut 
missingersuutitut 

siunnersuut 
siullermeerlugu 

     

Immikkut  
Aningaasa-liissutit 

2014-imoortut 
ilanngullugit  

1 Allaffissorneq 182.633 180.109 176.521 

2 
Tekniskimut 
 immikoortortaqarfik 55.918 55.145 56.790 

3 Suliffissarsiuussisarfik 51.127 50.420 46.416 

4 
Inunnik  
isumaginnittoqarfik 406.958 459.776 476.170 

5 Kulturi atuartitaanerlu 403.390 397.814 395.886 

6 Kiffartuussivik/pilersuiffik 5.831 5.5750 5.636 

Kalillu-git Ingerlatsinermut aningaasartuutit 1.105.857 1.149.014 1.160.419 

7 Sanaartornermut immikkoortortaqarfik 59.742 56.716 30.000 

Katillu-git 
Ingerlatsinermut sanaartornermullu 
aningaasartuutit 1.165.599 1.205.730 1.190.419 

8 Isertitat -1.174.462 -1.213.852 -1.187.737 

Katillu-git 
Naatsorsuutit inaarlugit 
suliarinnginneranni killiffik. -8.863 -8.122 2.682 

9 
Naatsorsuusiorfigineqartut ataatsimut 
katillugit 38.858 42.908 42.900 

Katillu-git 
 

Naatsorsuutit ukiumoortumik inerneri 
1 - 9 29.995 34.786 45.001 

9 
Ukiup aallartinnerani karsimi 
uninngasuutit 79.787 79.787 45.001 

Katillu-git 
 

Ukiup naanerani karsimi 
uninngasuutit 49.792 45.001 -581 

 

Aningaasanut missingersuummut siunnersuutit ingerlatsivinni ataasiakkaaneersut tulliuttuni allaaserineqassapput. 

 

ALLAFFISSORNEQ 

Konto Suminngaanneersuunera 
2014-imut Missinger- 

suutiviit 

Missinger- 
suutit 

 

2015-mut 
missingersuutitut 

siunnersuut 
siullermeerlugu 

     2014 

Immikkut  
Aningaasa-liissutit 

2014-imoortut 
ilanngullugit  

10 Qinikkat 15.108 15.013 13.900 

11 Allaffissorneq 135.779 134.293 133.387 

12 Kantinap ingerlanneqarnera 0 221 0 

13 IT 18.521 18.521 15.334 

18 Suliaqarfinni assigiinngitsuni ingerlatatr 13.225 12.071 13.900 

Katillu-git 
 Allaffissorneq 182.633 180.109 176.521 

 

 

 

Konto 10 Qinikkat 

 

Tassani pineqarput qinikkanut aningaasartuutit isertitallu. 

Taakkua tassaallutik: 

 Kommunalbestyrelsimut tunngassuteqartut 

 Nunaqarfinni aqutsisut siulersuisui 

 Ataatsimiititaliat, siunnersuisooqatigiit  

 Qinersineq 

 Qinikkanut aningaasartuutaasartut allat. 

 

Aappaagu folketingimut qinersisoqartussaavoq. 

Kommunabestyrelsimut ilaasortanut kiisalu nunaqarfinni aqutsisut siulersuisuinut 

akissarsiaritinneqartartut, bormesterit taakkualu tulliisa kiisalu kommunalbestyrelsinut aammalu 

nunaqarfinni aqutsisut siulersuisuinut il. il. akissarsiaritinneqartartut pillugit Namminersorlutik 

Oqartussat Nalunaarutaat tunngavigalugu tunniunneqartarput.  

Kommunalbestyrelsimut kiisalu ataatsimiititaliani ilaasortanut akissarsiaritinneqartartut 

aalajangersimasuupput, qasseriarlutik ataatsimiissimaneri tamatumani apeqqutaaneq ajorput.  

Qinikkat ataatsimiisinneqarnerat aammalu pikkorissartinneqartarnerat, angalanermi ullormusiassaat 

allallu aningaasartuutit angalanermut tunngassuteqartut kontomit tassannga akilerneqartarput. 

 

Kommunalbestyrelsit, ataatsimiititaliat ataatsimiinnerat skype/Webcameraluunniit atorlugit 

ingerlanneqartarsinnaanersoq periarfissiuunneqartassaaq. 

Innuttaasunut paasissutissiisarneq pitsanngorsarneqassaaq, politikkerit innuttaasunik 

naapitsisinnaanerat/oqaloqateqarsinnaanerat siunnerfigalugu siunnersuusiortoqartassaaq, IT-lu 

atorlugu paasissutissanik siaruarterisoqartassalluni kiisalu attaveqaatitigut periarfissat 

annertusarniarneqassallutik. IT pitsaanerusumik atorneqarsinnaaqqullugu IT pillugu 

suleqatigiissitaliortoqassaaq. 

 

Kommunalbestyrelsimi ilaasortat imminnut tikillutik ataatsimiisinneqartarnerat marloriarluni 

pisassaaq. Ataatsimiititaliat annerpaamik ataasiallutik taama ataatsimiisinneqartassapput. 

 

Kommunalbestyrelsimi ilaasortat ataatsimiinnermi peqataasannginnerat pillugu 

malittarisassaliortoqassaaq, ataatsimiinnermilu peqataanngitsoorneq peqataanngitsoortunut 

kinguneqartinneqartassalluni. 

 

Konto 11 Allaffissorneq. 

 

Kommunip qitiusumik allaffeqarfiani/ingerlatsiviani aningaasartuutit tamarmik nalunaar-

sorneqartassapput. 

 

Nalunaarsuisarnermi makkua pineqarput: 

 

 Kommunip ingerlatsivia, tassani pineqarlutik akissarsiat kiisalu aningaasatigut 

pissarsissutigisartakkat, allaffissornermi aningaasartuutit, allaffiup illutaanut ingerlatsinikkut 

aningaasartuutit kiisalu nunaqarfinni kommunip allaffii aamma tamatumani pineqarput. 

 Allaffissornermi IT-mut aningaasartuutit. 

 

Ataatsimut aaqqissuussineq tunngavigalugu ingerlatsivikkaartumik ineriartortitsineq 

ingerlanneqassaaq. Allaffissornikkut nalimmassaaneq 2015-imi ingerlateqqinneqassaaq, tamatumani 

qitiusumik kiisalu nammineq sumiiffigisami allaffissornikkut aaqqissuussaaneq naleqqussarfigalugu 

ingerlatsisoqassalluni. 

 

Kommunimi ingerlatsivitsigut aningaasanik atuinerpaaffiuvoq  akissarsiat kontoat 11. Tamatumani 

aningaasartuutit sinneri sulisunut aningaasartuutinut, kiffartuussinernut allanut, ingerlatsinermut 

tunngassuteqartunut, atortussarsiutinik pisinernut kiisalu aserfallattaaliuinernut atorneqartarput. 

 

Akissarsiat 2014-imut sanilliullugit allannguuteqarput, tamatumani patsisaavoq pissusiusunut 

nalimmassaasoqarsimanera, kiisalu sipaarniartoqarnera pissutigalugu suliassatigut 

nikiterisoqarsimanera. 

 

Sulisut pisinnaasamikkut ineriartortitsivigineqarnissaat siunnerfigalugu 2015-imi 

pikkorissartitsisoqarnissaa pilersaarutaavoq. 

 

Sulisut tassaapput Qaasuitsup Kommuniani pisuussutit pingaarnersaat. Tamatuma kingunerisaanik 

sulisut ineriartortitsivigineqarnissaat pingaaruteqarpoq, aammalu suliffimminni atukkamikkut 

pitsaasunik atugassaqartinneqarnissaat pingaaruteqarluni. Kommunimi sulisut ilinniartitaanikkut 

inerisaavigineqarnissaat ataavartumik ingerlanneqartariaqarpoq. 

Eqaatsumik suleriaaseqarnerup sulisut sumiikkaluartulluunniit oqinnerusumik sulisinnaanerat 

aqqutissiuuttarpaa, sulisut soraarsinneqartariaqarsinnaaneranik aalajangiussaqarneq naliler-

suiffigeqqittariaqarpoq, allaffissornikkullu atuineq sapinngisaq naapertorlugu minner-

paaffissaaniitinniartariaqarluni. Suliaqarsinnaassuseq tunngavigalugu aaqqissuusseqqittoqarta-

riaqarpoq. 

Suliassaqarfiit nutaat eqqarsaatigalugit ilinniartitseqqinnissat aaqqissuussiffigisariaqarput, 

pisinnaasallu qaffassartariaqarlugit. 

Sulisut pisinnaasaat atorluarneqarnerusariaqarput, taamaaliornnikkut politikkit piumasaat 

kommunimit naammassineqarsinnaaqqullugit. 

 

Konto 12 KANTIINAMIK INGERLATSINEQ 

 

Kantiinap sipaarutigineqarnissaa siusinnerusukkut aalajangiunneqareernikuuvoq. Kantiinalu 

attartortitassanngorlugu aaqqiivigineqareerpoq. 

 

 

Konto 13 IT 

 

Kontomit tassannga nutaanik pisiortorneq, IT-kut atortorissaarutit attaveqaatillu 

aserfallattaaliorneqartarneri matussuserneqartarput. Telefonikkut atortorissaarutit nutaat nittartagarlu 

nutaaq atulerneqassapput, taakkualu kommunit kattussuutereernerisa kingornatigut qitiusumik 

aqunneqalernikuupput. 

Atortorissaarutitigut atuineq pitsaanerusumik ingerlanneqassasoq siunertaavoq. 

 

It-kut attaveqaatitigullu atortorissaarutit ataavartumik inerisarneqassapput aserfallat-

taaliorneqartassallutillu. IT eqqarsaatigalugu suleqatigiissitamik pilersitsisoqassaaq, tamannalu 

siusinnerusukkut eqqaaneqareerpoq, politikkikkummi siunniussaavoq IT atorlugu kiffartuussineq 

qaffassarneqassasoq.  

 

Konto 18 suliaqarfinni assigiinngitsuniit suliassat 

 

Kontomit tassannga matussuserneqartartut tassaapput, sillimmasiinerit, pisititsinermi akikillisaanerit, 

illoqarfimmi pilersaarusiornermut aningaasartuutit, ilaasortaanermut akiliutit, tapiissutit il.il. kiisalu 

isumaqatigiissusiorsimaneq tunngavigalugu akitsuutinut aningaasartuutit. 

 

UNESCO-p nakkutiginnittussaatitsineranut piumasaqaataannut naammassinninnissaq, 

KANUKOKA-mut ilaasortaanut akiliutit, tamatumanilu KANUNUPE-mut tunngassuteqartut 

iluarsartuunneqassapput, kiisalu kommunip illutaanut sulisuinullu sillimmasiinerit 

qularnaarneqassallutik.  

TEKNIKIMUT IMMIKKOORTORTAQARFIK 

Konto Suminngaanneersuunera 
2014-imutMissinger- 

suutiviit 
Missinger- 

suutit 

2015-mut missingersuutitut 
siunnersuut 

siullermeerlugu 

     

Immikkut  
Aningaasa-liissutit 

2014-imoortut 
ilanngullugit  

20 Aqquserngit, ikkaartarfiit, majuartarfiit.il.il. 11.960 11.737 13.162 

21 Aputaajaaneq saliinerlu 8.225 8.225 8.247 

22 Pisuussutit uumassusillit 477 427 447 

23 Kommunip suliffeqarfiutai 7.340 7.340 7.600 

25 Qatserisartoqarfik 14.857 14.857 14.857 

27 Teknisk virksomhed 13.059 12.559 14.857 

Katillu- 
git 

Teknikimut immikkoor- 
tortaqarfimmi ingerlatsineq 55.918 55.145 56.790 

 

- Suliassanut tunngassuteqartut tamarmik misissuataarneqareerput, tamatumanilu kisitsit tunngaviliussat 

aallaavigalugit nalilersuinerit ingerlanneqarput, 2015-imullu aningaasanut missingersuummut 

siunnersuusiornermi aningaa-sartuuteqarfiusut arlallit immikkut isiginiarneqarsimapput. 

- Qaammatini kingullerni oliap akia 8,84%-imik qaffariarsimavoq, innallagissallu akia KWh-imut 9 ørip 18 ørillu 

akornanni qaffassimavoq. Kisitsit taakkua ingerlatsivimmut sunniuteqanngitsoortussaanngillat. 

Innaallagissamut aningaasaqartuutit qaffakkaluttuinnartut eqqarsaatigalugit ukiuni tulliuttuni sipaarutaasussatut 

siunniunneqartut eqquutitinneqassappata, ingerlatat ilaanni pisariillisaasoqarlunilu sukaterisoqarnissaa 

pisariaqartussaavoq.  

- Asfaltilerinermut kommunip aningaasartuutigisartagai konto 2-mut ataatsimoortillugit katersorneqarnikuupput 

taakkualu siunissami aqquserngit pioreersut iluarsaanneqartarnerannut atorneqartartussaapput. 

- Ingerlatsiviup 2015-inngortinnagu kommunimut tamarmut atuuttussamik asfaltilerinissamut pilersaarut 

suliarissavaa, taamaaliornikkut allatigut kiffartuussinermut aningaasartuutit ikilisinneqassapput siunissami 

pisariittumik suleriaaseqarsinnaaneq angujumallugu kiisalu atortussarsiutissanut aningaasat 

isumalluutigineqartussat amerlisinneqarsinnaaqqullugit. Kommunimi inuussutissarsiutinik ingerlataqartut 

pilersaarut matumani eqqaaneqartoq pilersaarusiornerminni tunaartatut atorsinnaalissavaat taamaalillutillu 

aningaasatigut isaatitsinerusinnaanertik periarfissiuussinnaalissallugu. 

Kingunissai: 

- Pilersaarusiornermut immikkoortortaqarfimmi sulisut aalaakkaasut pigilernerisigut pilersaarusiornermi 

tunngavittut atorneqartussat suliarineqartarnerat pilertornerusumik pisinnaalissagaluarpoq aamma 

kiffartuussineq eqqarsaatigalugu, kiisalu siunnersortit atorneqartarnerannut aningaasaliissutaasut, siunertanut 

pisariaqartinneqartunut atorneqartarneri taamaalillugit atorluarneqarsinnaanerulissagaluarmata.  

- 2015-imi aningaasanut missingersuummut siunnersuutaasut eqqarsaatigalugit ingerlatsiviup suliassatigut 

tulleriiaarineq suliarinikuuaa, tamatumalu kingunerisaanik innuttaasunik kiffartuussineq illorraap tungaanut 

saatsinneqassasoq siunertaavoq, kiffartuussinikkut tusartakkat nuannerpallaanngitsut taamaalillugit 

ikilisinniarneqassallutik. 

- Sanaartornermut immikkoortortaqarfimmi sulisutigut isumalluuteqarnerup iluamik inissinnissaa pisariaqarpoq, 

pilersaarutimmi arlallit naammassineqassappatta naapertuuttumik amerlassusilinnik sulisoqarnissaq 

pisariaqartussaassammat, sulisitallu naammappata pilersaarutit suliarineqarneri pilertornerusumik 

naammassineqarsinnaanerat anguneqarsinnaagaluarpoq, amerlanerusunillu suliassaqartitsisoqalissagaluarluni. 

SULIFFISSARSIUUSSARFIK AAMMA INUUSSUTISSARSIUUTIT 

Konto SUMINNGAANNEERSUUNERA 
2014-imut 
missingersuutiviit 

IT-it kingorna 
2014-mut 

missingersuutit 

2015-mut 
missingersuutitut 

siunnersuut 
siullermeerlugu 

        

34 
Suliffissaqartitsiniarnermik 
siuarsaaneq 11.341 11.341 10.374 

35 Sulisinnaanngorsaaneq 6.106 6.106 6.100 

36 
Illuutit inuussutissarsiutinik inger-
latsinermi atorneqartut 0 0 0 

37 Inuussutissarsiutinik siuarsaaneq 2.016 1.663 2.016 

38 Piareersarfiit 17.928 17.574 17.057 

39 
Suliffissarsiuussisarfinniit 
ikiorsiissutit 13.736 13.736 13.869 

Tamakkerlugit Suliffissarsiuussisarfik 51.127 50.420 49.416 

 

2015-imut missingersuutitut siunnersuut 2014-imi atukkat aamma 2013-imi naatsorsuutit tunngavigalugit 

suliarineqarput. Aningaasaliussat 49.416 mio. koruunit iluatsittumik atorneqarput, taamaattoq 

allannguteqartoqarnikuuvoq, ingammik konto 38-01-ip iluani. 

 

Akisussaaffiit ilai inatsisinik pituttuiffiupput, minnerunngitsumik suliffissarsiuussisarfinniit ikiorsiissutit 

kontoat 39.02. taassuma saniatiagut konto 34, 35 aamma 38 inatsisitigut pituttugaapput; peqqussutit, 

nalunaarutit inuiaqatigiillu suliassaasa suliarineqartarnissaat pillugit isumaqatigiissutit assigiinngitsut kiisalu 

inerisaanissamik siuarsaalluni suliniutit aqqutigalugit pituttugaallutik. 

 

Kontot ataasiakkaat naatsuaqqamik ima oqaasertalersorlugit saqqummiunneqassapput: 

 

34 Suliffissaqartitsiniarnermik siuarsaaneq: 

2015-imut missingersuutitut siunnersuutip suliarineqarnerani suliffissaaleqisut immikkut ittumik 

suliniuteqarfigineqarnissaat aamma eqqartorneqarpoq, taamaattumik kommuni 2015-imi 4,0 mio. koruuninik 

aningaasaleeqataanissaa anguniarlugu immikkoortitsisoqarpoq. 

Kommunalbestyrelsip 2014-imi immikkut ittumik sulilersitsiniarluni aningaasaliissutai 3,0 mio. koruunit 2015-imi 

ingerlaannassasut naatsorsuutigineqarpoq, taamaattoq sipaarniaqqusinermik piumasaqaat peqqutigalugu taakkua 

ikinnerulaartariaqassapput. 

 

Amerlanerit sulisut – amerlanerusut ilinniartut. Anguniagaq taanna 2015-imi Qaasuitsup Kommuniata 

suliffissarsiuussisarfiini kiisalu Piareersarfiini pimoorullugu suliniutigissavarput. 

Naalakkersuinermik suliallit anguniakkat taakkua malinnaavigisarpaat; suliffissarsiuussisarfiit aqqutigalugit 

suliffissarsiortut amerlanerpaat ilinniagaqalernissaat kiisalu piginnaasanik pitsanngorsaaniarluni 

pikkorissartitsisarnernut peqataatittarnissaat anguniagaammat. 

 

Suliffissarsiortoq ataaseq arlallilluunniit sulilersinneqartuuppat/-pata suliffissaaleqisut ikileriartutut isikkoqalissaaq. 

Taamaattoq kommunip inuussutissarsiutinik inerisaanissaminut anguniagai naapertorlugit sulilersitsisarneq suliffinnik 

ataavartunik kinguneqarneq ajorpoq. 

Aningaasaliissutissatut akuerineqartunit 10.374 mio. koruuninit 6,4 mio. koruunit suliffissaaleqisut piginnaasaasa 

pitsaanngorsarneqarnissaanut, suliffissaaleqisut pikkorissartinneqarnerinut kiisalu suliffissaqartitsiniarnermi 

siuarsaanernut atorneqartussapput. 

 

Kommuni inatsisit naapertorlugit suliffissaaleqisut suliffissaqartitsiniutinik siuarsaaffiginissaannik 

suliniuteqassalluni pisussaatitaavoq. Taassuma saniatigut kommuni inuussutissarsiutit suliffisaqartitsiniutillu 

tungnaviusumik aaqqiiviginissaannut iluaqutaasumillu inerisarneqarnissaannut pisisussaatitaavoq. Siunertamut 

tassunga 10.374 mio. koruunit immikkoortinneqarput. 

 

Ingerlatsiviup aqussinnaasaanik iluatitsiviusut suliarineqarumaarput. Suliffissanik pilersitsisarnermi 

ajornartorsiutaasartut aamma sulissutigineqarnerussapput. Taakkua kommunimit 

aningaasaliiffigineqartussapput, taakkunanngalu kiffartuussinerit misissorneqarput aamma suliffissanik 

pilersitsiniarnermi aalajangersimasumik unammillernartuusinnaasut eqqarsaatigalugit 

aaqqissuuteqqinneqartussaassallutik. 

 

35 Sulisinnaanngorsaaneq: 

Kontomi uani eqimattat anguniakkat tassaapput; sivisuumik suliffissaaleqisut aamma allat allanik peqquteqarlutik 

sulilersinneqarsinnaanngitsut aamma/imaluunniit inuit timiminnik atuillutik sulilersinneqarsinnaanngitsut. Suliffinnik 

oqinnerusumik suliaqartinneqarlutik sulisinnaanngitsut. Eqimattami uani anguniakkat inuit 18-it 65-illu akornanni 

ukioqartut pineqarput.  Taakkua saniatigut piniartunut aalisartunullu nunami suliffissanik ujartuisinnaalernissartik 

anguniarlugu ilinnialerusussinnaasunut neqeroorutit atuutsinneqarput. 

Illoqarfinni sulisinnaanngorsarneqartut amerlassusaat nikerartorujusuusinnaasarpoq. Qaasuitsup Kommuniani 

sulisinnaanngorsaalluni siuarsaanermik suliaqarneq ukiuni tulliuttuni suliniutigineqarnerusussaavoq. 

Sulisinnaanngorsarneqartut amerlanersaat sulisinnaanngorsaqqinneqaraangamik aalajangersimasumik suliffittaarneq 

ajormata aamma inuttut arlaatigut peqquteqartarmata inuttut ineriartornermik suliniuteqarneq aallaavigalugu 

pikkorissartitsisarnissat suliniutigineqartariaqarput. 

 

Inuutissarsiutit suliffinnillu pilersitsisarnerit piviusorsiortut pimoorutivillugit sakkortuumik 

suliutigineqassapput. 

 

37 Inuussutissarsiutinik siuarsaaneq: 

Inuussutissarsiutinut, aatsitassanut takornariaqarnermullu ingerlatsivinni suliat aallartereersut pilersaarusiorneqarput 

aappaagumullu aningaasanik immikkoortitsivigineqarlutik. Taakkua saniatigut konto ataatsimoorussaq immikkut 

ittumik qinnuteqaatinut atugassiaq pilersinneqarpoq. 

 

Kommunip suliffissanik, inuussutissarsiutinik nutaanik suliffinnillu pilersitsinissaq pisariaqartimmagu 

aningaasaliissutit siunertamut uunga naammattut immikkoortinneqarnersut eqqarsaatigisariaqarparput. 

Aningaasat ikittuinnaat (naammaginaannaartut aamma aalajangersimasut) pineqarneri eqqarsaatigalugit konto 

ataaseq uani pineqarpoq, tassalu inuussutissarsiutit. 

Kommunip inuussutissarsiutinik sorlernik siuarsaaqataanissaminut kiffanngissuseqartorpoq 

(unammillernermut inatsit kisimi killiliisuuvoq) aamma nutaaliorneq sapinngisamillu sutigut tamatigoortuuneq 

atorlugu aallartitsisoqarnerani aningaasat atorneqassapput. 

 

38 Piareersarfiit: 

Konto 38-01 Piareersarfiit suliffissarsiuussisarfiillu suliaasa ingerlanneqarnerinut piviusunngortittarnerinullu 

atorneqartartut sipaarniarnermit eqqugaapput, taamaattumik ima allannguisoqarpoq taamaalillunilu sipaarniartoqarluni; 

 

- Qaanaaq – 2014-imut naleqqiullugu allanngortoqanngilaq, ingerlatsinermut tapiissutit 2014-imi kisimik 

naqqiissutaapput. – 0,- koruunit sipaarutaapput. 

- Upernavik - 2014-imut naleqqiullugu allanngortoqanngilaq, ingerlatsinermut tapiissutit 2014-imi kisimik 

naqqiissutaapput. – 0,- koruunit sipaarutaapput. 

- Uummannaq – faglærer ataaseq aamma ingerlatsinermut tapiissutit 2014-imut naleqqiullugu naqqiissutaapput. – 

-354.000,- koruunit sipaarutaapput. 

- Ilulissat – FA klasse ataaseq suliffissarsiortut/ suliffimmik misiliisut klassiannut allanngortinneqassaaq 

taamaalillunilu ilinniartitsisup akissarsiai aamma ingerlatsinermut tapiissutit 2014-imut naleqqiullutik 

aaqqiivigineqarput -  2015-imi -175.000 koruunit aamma 2016-imi  -175.000 koruunit. 

- Qasigiannguit – aqutsissiuussisoq ataaseq, kalaallip faglærerip nal.akunneri suliffissai 

aqutissiuussinermik/allaffissornermik tamakkiisumik sulinernut atorneqassapput aamma ingerlatsinermut 

tapiissutit 2014-imut naleqqiullugu naqqiissutaapput. – -284.000,- koruunit sipaarutaapput. 

- Aasiaat – overassistent ataaseq aamma ingerlatsinermut tapiissutit 2014-imut naleqqiullugu naqqiissutaapput - 

220.000 koruunit sipaarneqarput aamma 2016-imi -300.000 koruunit sipaarneqassapput. 

- Aasiaat – Piareersarfik Kangilleq pilersinneqassaaq aamma 2015-imi 500.000 koruunit missingersuutigineqarput 

aamma 2016-imi ukiunilu tulliuttuni 1,000 mio. koruunit missingersuutigineqarlutik. 

- Kangaatsiaq - 2014-imut naleqqiullugu allanngortoqanngilaq, ingerlatsinermut tapiissutit 2014-imi kisimik 

naqqiissutaapput. – 0,- koruunit sipaarutaapput. 

- Qeqertarsuaq AMKY ilannngullugu - overassistent ataaseq ingerlatsinermut tapiissutit 2014-imut naleqqiullugu 

naqqiissutaapput - 183.000 koruiunit 2015-imi sipaarneqarput aamma 82.000 koruunit 2016-imi sipaarutaallutik. 

 

Sipaartoqarnissaanik piumasaqarnerup kingunerisaanik faglæreri ataaseq soraarsinneqartoq atorfiillu inuttaqanngitsut 

sinneri inuttassarsiuunneqartussaajunnaarneri malugeqquneqarpoq. Paarlattuanik Aasianni Piareersarfiit ataanni 

immikkoortortaqarfik nutaaq “Kangilleq” 1.august 2015-imiit pilersinneqassaaq. Taassuma inusuttut 18-iniit 25-inut 

ukiullit suliffeqanngitsut immikkut ittumik ikorfartorneqarnissaminnik pisariaqartitsisut eqimattatut anguniakkamisut 

sullittussaavai. 

 

Anguniakkat uani tamatigoortorujussuupput (imminut tatigineq, innuttaaqataaneq, ineriartorneq, 

inooqataanermut attuumassuteqartut il.il.). anguniakkat taakkua tamatigoortuuneri peqqutigalugit suliniutit 

iluini tigussaasumik iluatitsiviusinnaasunik anguniagaqarnissaq ajornakusoortorujussuuvoq. 

 

39 Suliffissarsiuussisarfinniit ikiorsiissutit: 

Suliffissarsiuussisarfinniit ikiorsiissutitt inatsisit naapertorlugit pisussaatitaaffiupput aamma innuttaasut 

piumasaqaataat naapertorlugit atuuttarlutik. Missingersuutini konto una atorlugu ukiuni kingullerni marlunni 

akuerineqartartut immikkut ittumik aningaasartuutaasartut pissutsinut piviusunut qanillisarniarlugit 

qulaajaanissat sulissutigineqaleruttorput. 2015-imi pissutsit taakkua pitsanngoriartissinnaassallugit 

neriuutingaarput. 

 

Taamaattumik konto suliffissarsiuussisarfinniit ikiorsiissutit aamma napparsimanermi ikiorsiissutit 2015-imut 

allanngortiinneqassanngitsut siunnersuutigineqarpoq. Tassa imaappoq: illoqarfinni nunaqarfinnilu taakkua 

eqquisinnaasarmata missingersuutitut siunnersuut suliarineqarpoq. Najugaqarfinni aalisakkerivilinni, 

matusinersinermik kinguneqarartarsinnaasuni, qanoriliortoqarsinnaaneq ajorsinnaasarpoq aamma sulisut 

tuniassiassaalatsinerup kingunerisaanik angerlartinneqartariaqartarmata konto una atuingaatsiarfiusarpoq. 

 

Suliffissarsiuussisarfinniit ikiorsiissutit suliffissarsiuussisarfinnut sutigut tamatigut 

qaninnerulersinneqarnissaat aamma isumaginnittoqarfimmit ungavartinneqarnissaat anguniarneqartariaqarpoq. 

Ikiorsiissutit taakkua tamakkiisumik uatsinnit ingerlatsivimmit akilerneqarnerini inuit tunisatta 

tunngaviusumik suliffissarsiortutut allatsissimanissaannik piumasaqartarnitsigut qulakkeerusupparput 

(pisortanit ikiorsiissutit taannarpiaq anguniagarimmassuk), aappi suliffissarsiortup sulinngikkallarnerani 

sulerigallarnissaanik kommuni innersuussissalluni aamma pisinnaatitaaffeqarpoq – soorlu assersuutigalugu 

pilersaarutit inuiaqatigiinnut iluaqutaasussat suleqataaffigineqarnissaanik aalajangiisinnaavoq. 

 

ISUMAGINNITTOQARFIK 

Konto SUMINNGAANNEERSUUNERA 
2014-imut 
missingersuutiviit 

IT-it kingorna 
2014-mut 

missingersuutit 

2015-mut 
missingersuutitut 

siunnersuut 
siullermeerlugu 

        

40 
Kommunip akiligaanik 
meeqqerivimmiititsisarneq 234 234 335 

41 Ikiorsiissutit 65.485 83.846 85.040 

43 Siusinaartumik pensionisiat 35.310 36.210 38.293 

44 Meeqqanut akilersuutit 5.344 5.344 5.344 

45 Pisortanit ikiorsiissutit 37.218 42.518 45.126 

46 Ikiorsiissutit allat 12.688 12.688 12.291 

47 Utoqqarnik isumassuineq 126.551 126.551 137.391 

48 Innarluutilinnik sullissineq 121.241 149.498 149.130 

49 Ikiorsiissutit allat 2.887 2.887 3.220 

Tamakkerlugit Isumaginnittoqarfik 406.958 459.776 476.170 

- Siusinaartumi pensionisiallit amerlinissaat ilimagineqarpoq, 

- Ilulissani utoqqaat illuata puigortunngortut immikkoortortaqarfia ininik arfinilinnik inissaqartitsivoq aamma sullitat 

imminut ikiorsinnaanerusut ornittagaqarput, taanna ulluinnarni 1.september 2014-imiit atulerneqartussaavoq. 

Taamaattumik atulersinneqarnissaanut aningaasanik immikkoortitsisoqartariaqarpoq. 

- Qaanaami utoqqaat illuata allilerneqarnerata kingunerisaanik init nutaat qulit inissaqalerput. Atulersinneqarnissaanut 

aningaasanik immikkoortitsineq. 

- Uummannami utoqqaat illuata pisoqaanersaata aaqqissuuteqqinneqarnerata kingunerisaanik init arfineq-pingasut 

atulersinneqartussaassapput aamma atulersinneqarnissaanu aningaasanik immikkoortitsisoqartariaqassaaq. 

 

Isumaginninnermut ataatsimiititaliap siunersuutit kommunalbestyrelsimi eqqartorneqarnissaat kissaatigaa.       

 

ATUARTITAANEQ AAMMA KULTURI 

Konto SUMINNGAANNEERSUUNER 
2014-imut 
missingersuutiviit 

IT-it kingorna 
2014-mut 

missingersuutit 

2015-mut 
missingersuutitut 

siunnersuut 
siullermeerlugu 

     

50 Ulluunerani paaqqinnittarfiit 87.504 87.504 91.156 

51 Atuarfeqarfiit 252.451 252.451 254.768 

53 
Sunngiffimmi 
sammisassaqartitsineq 44.538 40.462 38.576 

55 Atuakkanik atorniartarfeqarneq 3.362 2.862 2.245 

56 Katersugaasiviit 6.635 5.635 5.066 

59 
Sunngiffimmut kulturimullu 
tapiissutit 8.900 8.900 4.075 

Tamakkerlugit Atuartitaaneq aamma kulturi 403.390 397.814 395.886 

 

 

Illoqarfittut ikinngutigisat kiisalu kulturimut timersornermullu tapiissutit aningaasartai sipaarniarnermi 

eqqorneqassanngitsut ataatsimiititaliap ataatsimiinnermini aalajangerpaa. 

Ukiup naatsorsuusiorfiup 2015-ip ingerlanerani aningaasakillisaaneq aqqutigalugu nalimmassaanissaq 

tunngavigineqassasoq ataatsimiititaliap aalajangerpaa, tamannalu ingerlatsiviit ataasiakkaat qanimut 

suleqatigalugit pissaaq. 
 

 

Immikkoortoq pingaarnermi 5-imi Kulturi, Ilinniartitaaneq kiisalu Sunngiffik suliniutit nutaat 

 

1. 2015-imut missingersuutit konto 5-imi kisitsisit saqqummiunneqartut kr. 389.891.000,-it 

aallaavigalugit suliarineqarput  

 

2. Akissarsiat eqqarsatigalugit siumoortumik procentiliussaq KANUKOKA-meersoq 1, 03-imut 

inissinneqarallarsimavoq, tamanna naammanngilaq.  

Immikkortuni pingasuni pingaarnerni akissarsiat qaffaatissat ima inissinneqarput.: NPK: 1,68 % 

ukiumut, SIK: 1,66% ukiumut kiisalu IMAK: 1,32 %. 

Tamanna tunngavigalugu ukiumut missingersuusiorfiusumut 2015-imut akissarsiat siumoortumik 

kisitsisitalerneqarnerat ima naatsorsorneqarpoq  NPK-mut aamma SIK-mut1,7% kiisalu IMAK-imut  

1,4%. 

 

3. Atuinermi kontut allat tulliuttumi eqqaaneqanngitsut, 2014-imi aningaasartuutit isertitallu 

aallaavigalugit aalajangersarneqarput 

 

4. Suliutinut nutaanut kisitsisit aningaasartuuteqarfissani ataasiakkaani missingersuutinut 

siunnersuummut ikkussuunneqarput 

IMMIKKOORTOQ PINGAARNEQ 50: Meeqqanut inuusuttunullu paaqqinniffiit 

 

Konto ataatsimoorussaq 50-01-20-05-13:SPS-mi perorsaasutut ilinniaqqinneq: 

 Ilinniarneq 2015-imi juni-mi naammassineqassaaq taamaattumillu aningaasaliissutit affaannaapput, 

Kommunalbestyrelsi atuartoqatigiinnik nutaanik 2015-imi aallartitsinissamik kissaateqanngippat 

 

Qaammammut akissarsiallit – konto 01-10: 

 Inequnaammi, Vaavami, Tikiusaami kiisalu Puisi/Meeqqani Perorsaasutut sulisutut akissarsianut 

ataatsimut qaffaaneq, inatsisartut inatsisaat nr.16 3.dec.2012-meersumi § 19 imm. 2 naapertorlugu, 

tassani allaqqasoqarmat pisortaq inini sulisussat avataaniittussaamaat 

 Qaasuitsp Kommuniani paaqqinniffiit allat tamarmik sulisut amerlassusissat pillugu inatsisiliorneq 

malissavaat 

 

Tiimimut akissarsiallit - konto 01-11: 

 Puisi / Meeqqani igaffimmi ikiortimik ataatsimik qaffaanerat, tassa meeqqerivik illunut marlunnut 

avissimammat kiisalu meeqqerivinni allani sulisut amerlassusissaannut tamanna 

assigulerniassammat 

 Aaqami igaffimmi ikiortimik ataatsimik qaffaaneq, aamma meeqqerivinni allani sulisut 

amerlassusissaannut tamanna assigulerniassammat 

 

Pingarnertut suliassaqarfik 50-06: Ulluunerani paaqqinninneq: 

 Ukkusissani aamma Illorsuarni nunaqarfiit kissaateqarnerat pisariaqartitsinerallu naapertorlugu 

paaqqinnittussamik ataatsimik qaffaaneq 

 Upernavik Kujallermi aamma Niaqornani nunaqarfiit kissaateqarnerat aamma pisariaqartitsinerat 

naapertorlugu paaqqinnittussamik ataatsimik qaffaaneq 

 

IMMIKKOORTOQ PINGAARNEQ 51: Atuarfeqarneq 

 

Isumaqatigiissutit atuuttut naapertorlugit akissarsiat 1,4 %-imik qaffanneqarput. 

Atuarfiit pisortaat immikkut ittumik tapisiatik qaffatsippaat. Kommunimut aningaasartuuteqarneruneq 

tamakkerlugu kr. 1 mio. missaat. 

 

 Ilulissani ilinniartut najugaqarfiat atorunnaarsinneqassaaq atuartullu Aasianni Gammeqarfimmut 

nunneqassallutik 

 

 10. klasse Niaqornaarsummi atorunnaarsinneqassaaq Aasiannilu Gammeqarfimmut 

nuutinneqassalluni.  

Ukioq atuarfiusoq 2015-2016 eqqaqarsaatigalugu atuartut pingasut pineqarput. 

 

 Pitsaassutsimik kiisalu atuarfimmi inerisaasunik Inerisaavik suleqatigalugu Kommunip 

sulæiaqarnerani danskisoorneq kiisalu matematikkimik immikkut ittumik samminninnerit 

unitsinneqassapput.  

 

 Immikkut ittumik ilinniartitsinernut nalinginnaasunut kiisalu atuaqatigiinnut agguaasarnernut tiimit 

ilinniartumut ataatsimut ukiumut ataatsimut 6 tiiminiit 3 tiiminut appartinneqassapput.  

 

 

Ukioq atuarfiusumi 2015-2016-imi klassinik kattutsitsineq ingerlanneqassaaq. 

IMMIKKOORTOQ PINGAARNEQ 53: Sunngiffimmi sammisassaqartitsineq 

 

Pingaarnertut suliassaqarfik 51-01: Sunngiffimmi atuartitsineq. 

 2014-imi missingersuutinut snailiullugu kotut tamarmik affaannanngortinneqarput, akissarsiat 

aamma ingerlatsineq eqqarsaatigalugit. 

 

Pingaarnertut suliassaqarfik 53-03: Fritidsklubbit/atuareernerup kingorna paaqqinninneq 

 Aasianni juniorklubbimut aningaasaliineq, sunngiffik kiisalu inuusuttut klubbiata ”Igdlo”-p ataani 

immikkoortortaq. 

 2015-imut missingersuutit 2014-imi atuineq aallaavigalugu naatsorsorneqarpuit, akissarsiat aamma 

ingerlatsineq eqqarsaatigalugit. 

 

 2014-imi suliassaqarfiit missingersuutitaqanngitsut tamarmik, ukioq missingersuusiorfiusumi 2015-

imi sipaarutigineqarput.  

Tamanna piffinnut makkununnga atuuppoq: Akunnaaq, Ilimanaq, Oqaatsut, Qeqertaq, Saqqaq, 

Kangerluk, Savissivik, Siorapaluk, Qeqertat 

 

 

IMMIKKOORTOQ PINGAARNEQ 55: Atuakkanik atorniartarfiit 

2015-imut missingersuutit 2014-imi atuineq aallaavigalugu naatsorsorneqarput. 

 

 

IMMIKKOORTOQ PINGAARNEQ 56: katersugaasiviit 

2015-imut missingersuutit 2014-imi atuineq aallaavigalugu naatsorsorneqarput. 

 

Pingaarnertut suliassaqarfik 56-03. Nunaqarfik uumassusilik – Qasigiannguit 

 Ukioq missingersuusiorfiusumi 2015-imi konto taamaatinneqassaaq 

 

 

IMMIKKOORTOQ PINGAARNEQ 59: Sunngiffimmi sammisassaqartitsinernut kulturikkullu suliniutinut 

tapiissutit    

 

Pingaarnertut suliassaqarfik 59-01: Kulturikkut anguniakkanut 

 2014-imi misissingersuutinut sanilliullugu aningaasaliissutit affaannanngortinneqarput 

 

Pingaarnertut suliassaqarfik 59-03: timersornikkut siunertanut 

 2014-imi misissingersuutinut sanilliullugu aningaasaliissutit affaannanngortinneqarput 

 

 

Pingaarnertut suliassaqarfik 59-05: Atuartut DK-miinnerannut tapiissutit 

 Ukioq missingersuusiorfiusumi 2015-imi konto taamaatinneqassaaq 

 

Pingaarnertut suliassaqarfik 59-06: Atuartut DK-miinnerannut tapiissutit 

 Ukioq missingersuusiorfiusumi 2015-imi konto taamaatinneqassaaq 

KIFFARTUUSSIVIIT 

Konto Suminngaanneersuunera 

Missinger- 

Suutit 

Missinger- 

suutit 

2015-mut 

missingersuutitut 

siunnersuut 

siullermeerlugu 

     2014 

Immikkut  

Aningaasa-liissutit 

2014-imoortut 

ilanngullugit  

62 Kiassaateqarfiit 0 0 0 

66 Eqqaavilerineq/anartarfilerineq -3.664 -3.745 -4.176 

68 Fo 9.495 9.495 9.812 

Total Kiffartuussiviit/Pilersuiffiit 5.831 5.750 5.636 

 

- Eqqaavilerineq anartarfilerinerlu eqqarsaatigalugit ajornartorsiuteqartoqarpoq tamannalu ingerlatsivimmiit 

mannakkorpiaq sulissutigineqarpoq, taamaalilluta sapaatip akunnerini tulliuttuni aaqqiissutissamik 

sulisutsinnut iluaqutaasussamik nassaarniassagatta, ilutigitillugulu immikkoortortaqarfinni ingerlatsinermi 

pisortat kissaatigiumaagaat akuerisinnaaniasagatsigit.  

- Suliassaqarfiitt ilaat sipaarfigineqarsinnaasut Ingerlatsivimmiit nassaarineqarput piffissamilu aggersumi 

iliuusissatut pilersaarummik kommunimi ingerlatsinermi pisortat suleqatigalugit suliaqassalluta. 

- Nukissiuutitigut aningaasartuutit missingersuutinut ilanngunneqarnerisigut Ingerlatsivimiit missingersuutit 

iluarsineqarput. Konto 66-imi qaffasinnerusumik isertitsineq, kinguneqassaaq 2015-imut allatigut 

pilersuinermi annertunerusumik aningaasartuuteqarnermik. 

 

SANAARTORNERMI ANINGAASARTUUTIT 

Konto Suminngaanneersuunera 
Missingersuutit 
2014-imoortut 

Missinger- 

suutit 

2015-mut 
missingersuutitut 

siunnersuut 
siullermeerlugu 

      

Immikkut  

Aningaasa-

liissutit 2014-

imoortut 

ilanngullugit  

70 
Ineqarnermut 
immikkoortortaqarfik 8.625 8.625  

71 Allaffeqarfik 1.400 574 0 

72 
Tekniskimut 
immikkoortortaqarfik 32.567 30.367 12.275 

73 Suliffissarsiuussisarfik 0 0 0 

74 Isumaginnittoqarfik 14.650 14.650 0 

75 

Kulturimut 
Atuartitaaner-mullu 
immikkoortortaqarfik 0 0 0 

76 Kiffartuussiviit 0 0 4.000 

77 Sanaartorfigissaaneq 2.500 2.500 1.000 

katillugit 
Sanaartornermut 
tunngassuteqartut 59.742 56.716 30.000 

 

Sanaartugassatut pilersaarutit arlaqartut 2015-imi ingerlaannassapput. Soorlu inissiat arfineq pingasut 

Qaanaami aamma Aasianni inissiat aqqaneq marluk. Sanaartukkat ilaat Namminersorlutik Oqartussanit 

aningaasaleeqataaffigineqarput, arlaqartullu naammassinissaannut kommuni pisussaafeqarluni. Sanaartugassat 

ilanngussani takuneqarsinnaapput. Maluginiarneqassaaq tulleriiaarineq inoqarfikkaartumik ingerlanneqarmat, 

illoqarfinnut nunaqarfinnullu immikkut. Taamaattorli Ilimanami suliniut tulleriiaarinermi salliutinneqassaaq. 

 

 

 



Ataatsimiinnerup normua 09/14 – 20/10/2014    Kommunalbestyrelsi (OD) Qupperneq 14 21-nit 
 

 

Isertitat 

Konto Suminngaanneersuunera 
Missingersuutit 
2014-imoortut 

Missinger- 

suutit 

2015-mut 
missingersuutitut 

siunnersuut 
siullermeerlugu 

      

Immikkut  

Aningaasa-

liissutit 2014-

imoortut 

ilanngullugit  

80 
Akissarsiat akileraarutaannit 
isertitat -504.000 -493.100 -475.346 

81 
Piginneqatigiiffiit 
akileraarutaannit isertitat -6.000 -6.000 -6.000 

83 Tapiissutit naligiissaarinerillu -653.762 -704.052 -696.556 

85 
Erniat, illuutinik piginnittuu-
nermit pissarsissutigisat -9.700 -9.700 -9.585 

86 Isertitat allat -3.000 -3.000 -2.250 

88 Nalikillisaarnerit 2.000 2.000 2.000 

Katillugit Isertitat -1.174.462 -1.213.852 -1.187.737 

 

Akileraarutinit isertitat 

2013-imut nalinginnaasumik inaarutaasumik nalimmassaaneq Akileraartarnermut Aqutsisoqarfimmiit 

nalunaarutigineqartoq aallaavigalugu missingersuutit suliarineqarput. 

 

Tapiissuit nalimmassaanerlu 

Akileraartarnermut Aqutsisoqarfiup nalunaaruteqarnera aallaavigalugu missingersuutit inissinneqarput, kisitsisit 

taamaalillutik imaalerput – ataatsimoorussamik tapiissutit -438.752 t.kr. akileraarutinik nalimmassaaneq – 257.804 

t.kr.  

 

Erniat, piginneqataassutinit iluanaarutit 

Erniat 4.100 t.kr.-inut missingersorneqarput, attartortitsinermi kiisalu akitsuutit ukioq siuliani naatsorsuutini 

kisitsisit ilisimaneqartut aallaavigalugit suliarineqarput. Piginneqataassutinik iluanaarutit 13.685 t.kr.-inut 

missingersorneqarput, inissiat INI-mit allaffissornikkut aqunneqartut aallaavigalugit. 

KILLIFFIK 

Konto Suminngaanneersuunera 
Missingersuutit 
2014-imoortut 

Missinger- 

suutit 

2015-mut 
missingersuutitut 

siunnersuut 
siullermeerlugu 

      

Immikkut  

Aningaasa-

liissutit 2014-

imoortut 

ilanngullugit  

91 

Piffissap sivisual-laanngitsup 
ingerla-nerani aningasatigut 
pissarsissutaasussat 
 5.000 5.000 5.000 

93 

Piffissap sivisuup ingerlanerani 
aningaasatigut 
pissarsissutaasussat 1.000 1.000 1.000 

94 

Pigisat nalillit tuniniarneqarsin-
naanngitsut 
 0 0 0 

96 
Akiitsut piffissap sivikitsup 
ingerlane-rani akiligassat 0 0 0 

97 

Akiitsut piffissap sivisuup 
ingerlane-rani akilerneqarsin-
naasut  32.858 36.908 36.900 

98 

Aningaasartuuteqarfiusut 
nikerartitsinikkut 
aaqqiivigineqarsinnaasut 0 0 0 

99 Aningaasaatit konto-at 0 0 0 

Katillugit 
Aningaasartuutqeqarfiusut 
Tamakkerlugit 38.858 42.908 42.900 

 

 

Konto 9-mi kommunip pissai kiisalu pisussaaffii ersersinneqarput. Konto ingerlatsinermut ilaanngilaq, 

taamaatorli akiitsunut pigisanullu agguarneqarsimasunut konto-nut tamanut tunngassuteqarlutik.  

 

Aningaaserivimmut akiitsut 36.900 mio. kr.-iusut akilerneqarnissaannut 2015-imi missingersorneqarpoq.  

 

Inassuteqaat: 

 

Makkununnga tunngaassutillit aalajangiiffigineqassapput; 

1. Akileraarut 28 procent-iuinnassaaq. (Akileraarutip procentianik ataatsimik 

allannguineq 17 mio.kr.-it missaannik isertitaqarnerunermik imaluunniit 

isertitakinnerunermik kinguneqartussatut naatsorsorneqarpoq) 

2. 2015-imut akigitat allassimaffiat akuersissutigineqassaaq. (Paaqqinniffiit, 

eqqaavit/anartarfiit kiisalu paaviaanerit assigisaallu) 

3. Sulisut pillugit takussutissiaq (amerlassutsit) 

4. Aningaasaliissutinut takussutissiaq; Kontunut pilersaarummi kisitsisinut 

sanileriinnut marlunnut appasinnerusunut Kommunalbestyrelsi 

inissiisinnaanngilaq. Aningaasaqarnermut ataatsimiititaliaq kisitsit sanileriit 

arfinillit tikillugit suliaqarsinnaavoq kiisalu ataatsimiititaliat ataavartut kisitsisit 

sanileriit arfinilinniit pisunilu ataasiakkaani qulit angullugit suliaqarsinnaavoq. 

Suliassaqarfinni ataasiakkaani kisitsisini sanileriit marluk iluanni 

allanngortitsinermut atatillugu allaffissornikkut aaqqinneqarsinnaavoq, 

taamaattorli akissarsianut tunngassuteqartut minillugit.  

Akissarsianut missingersuutini allannguutit tapissutit aningaasaliissutaallutik 

Aningaasaqarnermut ataatsimiititaliakkoortassapput.  

5.  Aningaasanut uninngasuutinut missingersuutit 

 
Aningaasaqarnermut ataatsimiititaliaq Kommunalbestyrelsemut inassuteqarpoq: 

 

Aningaasaqarnermut ataatsimiititaliaq kommunalbestyrelsemut inassuteqarpoq; Aningaasanut 

missingersuutaasup 2015-imoortup oqaluuserineqarnerani Aningaasaqarnermut Ataatsimiititaliap 

kommunalbestyrelsimut inassuteqaatigaa, missingersuut pineqartoq pisortaqatigiinnut kiisalu 

ataatsimiititalianut ataavartunut ”kumaaqqitassanngorlugu” utertinneqassasoq. 

 

Aningaasaqarnermut ataatsimiititaliaq inassuteqarpoq: 

1. Aningaasanut missingersuusiornermi sinaakkusiussat tamarmik allannguuteqaratik siun-

nerfittut atuinnarneqassasut, ingerlatsiviilli akunnerminni aningaasanut missinger-suummut 

naleqqussaallutik suliaqarnissaat periarfissiuunneqassaaq.  

2. Grønlandsbankimut taarsigassarsiarineqarsimasut akilersorneqarnerat 2015-imi uninnga-

tikkallarneqassaaq. 

3. Karsimi uninngasuutit 2015-ip naanerani 60 mio. kr-inik amerlassuseqarnissaannik nakku-

tilliisoqarfiup inassutigisimasaa nalilersuiffigeqqinneqassaaq. 

4. Akileraarutip 28%-imik annertussuseqarnissaa allanngortinneqarani taamaaginnar-

tinneqassaaq. 

 

Aningaasaqarnermut Ataatsimiititaliap aammattaaq makkua inassuteqaatigivai: 

1. Kommunimi aaqqissuusaanikkut naleqqussaanissamik siunnerfiit suliniutaasut naapertorlugit 

ingerlateqqiinnarneqassapput. 

2. Isumaginnittoqarfimmi sullissinikkut qaffasissutsimik tunngavissat aalajangersarne-

qassapput. 

3. Kiffartuussinissamut isumaqatigiissutaasut Teknikkimut sanaartornermullu ingerlat-sivimmit 

nalilersuiffigeqqinneqassapput, siunissami isumaqatigiissussiortoqarnissaa eqqarsaatigalugu.  

4. Nunaqarfinni kiffartuussinermi suliassat suliarinnittussarsiuunneqartarnerisa periarfis-

sarsiuussinikkut aaqqiivigineqartarneri nalilersuiffigineqartariaqarput. 

5. Konto 3 aamma 4 kiisalu 2 aamma 7 ataatsimoortunngorlugit aaqqiivigineqarsinnaaneri 

periarfissiuunneqassapput. 

6. Meeqqerivinnut allanullu akigitinneqartartut nalilersuiffigeqqinneqassapput. 

7. Aalisakkatigut isumalluutigineqartut pitsaanerusumik atorluarneqarsinnaaneri pillugit 

tamakkuninnga tunisassiortartut oqaloqatigineqarnissaat siunnerfigalugu 

aggersarneqassapput. 

 

IA-p ikinnerussuteqarluni oqaaseqaataa: Isumaginnittoqarfimmi aningaasanut missinger-suutaasumut 

sinaakkusiussat 430 mio. kr-ninngorlugit aaqqiivigineqarnissaat kissaatigineqarpoq, 

suliffissaqartitsiniarnikkut siuarsaasoqarnissaa tamatumani eqqarsaatigalugu.  

 

 

Ilanngussat: 

- soqanngilaq  

 

Aalajangerneq: 

Suliap nr. KOM 14-044 Ilanngussap 

nr. 

002 Journal nr. 44.07 

Eqqartugaq Aasianni aktiveringscenterimik pilersitsisoqarnissaanik ilaasortap Peter Olsenip 

siunnersuutaa 
 

Eqikkaaneq: 

Peter Olsen, IA-meersoq Aasianni aktiveringscenterimik pilersitsisoqarnissaa pillugu siunnersuummik 

saqqummiussaqarpoq. 

Suliap saqqummiunneqarnera: 

Allaffeqarfiup oqaaseqaatai: 

Siunnersuut kommunalbestyrelsimi toqqaannartumik oqaluuserineqarnissaa siunnerfigalugu nassiunneqarpoq. 

Siunnersuut taamaattumik allaffissornikkut suliareqqaarneqarsimanngilaq, tamatuma saniatigut siunnersuut, 

sulisunut kalluaasinnaasumik, avatangiisinut allatigulluunniit kingunerluutaasinnaasumik peqanngilaq. 

Siunnersuut tunngavigalugu aningaasatigut kingunerisinnaasai, tassani aamma aningaasalersor-

neqarsinnaaneranut tunngassuteqartut allaffeqarfimmiit saqqummiunneqanngillat. 

Inassuteqaat: 

Kommunalbestyrelse qinnuigineqarpoq, siunnersuutaasumut tunngassuteqartut suliaralugit 

ingerlateqqinneqarsinnaanersut aalajangiiffigeqqullugit. 

Aalajangerneq: 

Suliap nr. KOM 14-045 Ilanngussap 

nr. 

003 Journal nr. 59.00 

Eqqartugaq Aasiannit kulturip illuarsuassaanut tunngatillugu ilaasortap, Peter Olsenip 

siunnersuutaa 
 

Eqikkaaneq: 

Peter Olsen, IA-meersoq, Aasianni kulturip illuarsuassaanik pilersitsisoqarnissaa pillugu siunnersuummik 

saqqummiussaqarpoq.  har fremsendt forslag om kulturcenter i Aasiaat. 

Suliap saqqummiunneqarnera: 

Allaffeqarfiup oqaaseqaatai:  

Siunnersuut kommunalbestyrelsimi toqqaannartumik oqaluuserineqarnissaa siunnerfigalugu nassiunneqarpoq. 

Siunnersuut taamaattumik allaffissornikkut suliareqqaarneqarsimanngilaq, tamatuma saniatigut siunnersuut, 

sulisunut kalluaasinnaasumik, avatangiisinut allatigulluunniit kingunerluutaasinnaasumik peqanngilaq. 

Siunnersuummut tunngatillugu aningaasatigut kingunerisinnaasai, tamatumalu saniatigut aningaasa-

lersornissaannut tunngassuseqartut siunnersuusiortumik 130.000 kr-nit missaannik naleqarsinnaassasut 

siunnersuusiortup naliliiffigivaa, tamatumanilu aamma eqqaaneqarpoq, aningaasaateqarfiit aningaasa-

liissuteqarsinnaaneri periarfissaasut, tamatumanili qassinik aningaasaliissinnaanersut tagginneqanngilaq.  

Inassuteqaat: 

Kommunalbestyrelse qinnuigineqarpoq, siunnersuutaasumut tunngassuteqartut suliaralugit 

ingerlateqqinneqarsinnaanersut aalajangiiffigeqqullugit. 

Aalajangerneq: 

Suliap nr. KOM 14-046 Bilag nr. 004 Journal nr. 17.05.01 

Eqqartugaq Aasianni nutaanik meeqqeriviliortoqarnissaanik ilaasortap Peter Olsenip  

sinnersuutaa 
 

Eqikkaaneq: 

Peter Olsen, IA-meersoq Aasianni nutaanik meeqqeriviliortoqarnissaa pillugu siunnersuummik 

saqqummiussaqarpoq. 

Suliap saqqummiunneqarnera: 

Allaffeqarfiup oqaaseqaatai::  

Siunnersuut kommunalbestyrelsimi toqqaannartumik oqaluuserineqarnissaa siunnerfigalugu nassiunneqarpoq. 

Siunnersuut taamaattumik allaffissornikkut suliareqqaarneqarsimanngilaq, tamatuma saniatigut siunnersuut, 

sulisunut kalluaasinnaasumik, avatangiisinut allatigulluunniit kingunerluutaasinnaasumik peqanngilaq. 

Siunnersuut tunngavigalugu aningaasatigut kingunerisinnaasai, tassani aamma aningaasalersor-

neqarsinnaaneranut tunngassuteqartut allaffeqarfimmiit saqqummiunneqanngillat. 

Inassuteqaat- 

Kommunalbestyrelse qinnuigineqarpoq, siunnersuutaasumut tunngassuteqartut suliaralugit 

ingerlateqqinneqarsinnaanersut aalajangiiffigeqqullugit. Allaffeqarfimmit inassutigineqarpoq, 

siunnersuut 2015-imi aningaasanut missingersuummi kissaatigisanut ilanngullugu oqaluu-

serineqarlunilu suliarineqassasoq. 

Aalajangerneq: 

Ilisimatitsissutit: 

Naatsorsuuserisut nalunaarusiaat 16, 17 aamma 18. 

BDO-mi naatsorsuuserisut naatsorsuuserinermik nalunaarusiatik 16-18-mut nassiuppaat, taakkua matumuuna 

ilisimatitsissutitut saqqummiunneqarput. Aningaasaqarnermut ataatsimiititaliap kiisalu kommunalbestyrelsip  tulliani 

ataatsimiinnissaanni siullermi nalunaarusiat aallaavigalugit suliaq iliuusissatut pilersaarutitalerlugu 

saqqummiunneqassaaq. 

